
Annotatsiya. Ushbu maqolada buzg‘unchi g‘oya va buzg‘unchi faoliyatning mohiyati, ularning
shakllanishida salbiy tarbiya va atrof-muhit ta’siri o‘rganilgan. Yoshlarning buzg‘unchi ta’sirlarga
tushib golishi oldini olishda mikro va makro mubhit, jumladan, ta’lim muassasalari, mehnat jamoalari,
ommaviy axborot vositalari, ma’naviy tarbiya maskanlarining imkoniyatlari o‘rganilgan.
Shuningdek, ma’naviy muhitning inson ongini, uning fikrlash tarzini, his-tuyg‘ulari va intilishlarini
rivojlantirish jarayonning muhim tamoyillari asoslangan.

Kalit so‘zlar: inson, atrof-muhit, mikro muhit, makro muhit, ta’lim muassasalari, mehnat jamoalari, ommaviy
axborot vositalari, ma'naviy tarbiya maskanlari, inson ongji, fikrlash tarzi, his-tuyg‘ular, tamoyillar.

DOI: https://doi.org/10.47390/SPR1342V5SI9Y2025N 24

Kirish. Buzg‘unchi g‘oya va buzg‘unchi faoliyatlarning shakllanishida tarbiya va atrof-
mubhitning ta’siri katta ahamiyat kasb etadi. Birinchi navbatda, salbiy tarbiya, ya’'ni bolalikdan
berilgan yoki keyingi bosqgichlarda olingan tarbiya insonning shaxsiy qadriyatlar tizimiga ta’sir
ko‘rsatadi. Agar insonning atrofidagi jamiyatda salbiy munosabatlar, boshqalarga qarshi
korish munosabati yoki qonun-qoidalarga nopisandlik mavjud bo‘lsa, bu uning
dunyoqarashiga salbiy ta’sir qilishi mumkin. “Hozirgi vaqtda ijtimoiy-ma’naviy muhitni ilmiy

asosda tahlil qilib, uni yaxshilash, takomillashtirish bo‘yicha samarali mexanizmlarni ishga
solishni davrning o‘zi talab etmoqda. Jamiyatimizda ma’naviy-ma'rifiy ishlar shunday asosda
yo‘lga qo‘yilmagani uchun ham ular kutilgan natijani bermayapti”’[1.269].

Shuningdek, atrof-mubhit, ya’'ni inson yashaydigan mahalla, oila, ish joyi va jamoatchilik
ham uning qonun va qoidalarga bo‘lgan munosabatida muhim rol o‘ynaydi. Agar kishi atrofida
salbiy ta’sirga uchraydigan, qonunbuzarlik yoki noqonuniy faoliyatlar, axlogsizlik odatiy
ko‘rinish olgan joylarda hayot kechirsa, u vaqt o'tishi bilan bunday faoliyatlarga intilish va
ularni gabul qgilishni normal holat deb bila boshlashi mumkin.

Atrof-muhit ma’lum bir konsepsiyalarda — mikro muhit va makro muhit tarkibida
tasniflanadi. Ular har biri o‘z ishlatilishi va tahlilida mo‘ljallangan jihatlari bilan ajralib turadi.
Mikro muhit — bu insonning kundalik faoliyati davomida to‘g‘ridan-to‘g‘ri ta’sir ko‘rsatuvchi
elementlardan iborat. Uning tarkibiy qismlari: oila - 0z a’zolari orasidagi munosabatlar, axloqiy
qadriyatlar va hayot olib borish tarzini belgilaydi. Do‘stlar va ijtimoiy guruhlar -
individuumning ijtimoiy loyihalari, falsafasi, va odatlarini shakllantirishda muhim rol o‘ynaydi.
Ma’rifiy muassasalar - yoshlarning bilim olishi va ma’naviy rivojlanishini ta’'minlaydi. Mikro
muhitga alohida jamoatchiliklar, uyushmalar, ruhiy markazlar va dialog platformalari kiradi,
bu insonlarning o‘zaro hamkorligini va muhokamalarini rivojlantirishda muhim ahamiyatga
ega[2.504].

Adabiyotlar tahlili. Falsafiy adabiyotlarda buzg‘unchilikka olib boruvchi g‘oyalar va
xatti-harakatlar ko‘pincha salbiy tarbiya va ijtimoiy muhitning bevosita ta’siri bilan bog‘lanadi.
Sharq falsafasida, aynigsa Imom G‘azzoliy, Al-Farobiy va Ibn Sino kabi mutafakkirlarning
asarlarida inson tarbiyasi, axloqiy komillik va jamiyat muhitining ta’siri chuqur tahlil qilingan.
Al-Farobiy o‘zining “Fozil shahar” konsepsiyasida axloqli, bilimli va komil insonni tarbiyalash
faqat sog'lom jamiyat va yetuk rahbarlar mavjud bo‘lgan muhitda mumkinligini ta’kidlaydi.
Imom G‘azzoliy esa tarbiyani galb pokligi va ruhiy yetuklik bilan bog‘laydi. U o‘zining “Ihyo
ulumid-din” asarida bolaning yoshlikdan boshlab olgan tarbiyasi uning butun hayotiga ta’sir
qilishini, noto‘g‘ri tarbiya esa insonni nafagat dunyoviy, balki ma’'naviy halokat sari olib
borishini aytadi. G‘azzoliy fikricha, salbiy muhit — ya’ni buzuq oila, adolatsiz muallimlar yoki
jamiyatdagi axloqiy inqiroz — insonda haqni inkor etish, zo‘ravonlik va buzg‘unchilikni
shakllantiradi. Bu g‘oyalar Sharq tafakkurida tarbiya va muhitning hal giluvchi ahamiyatga ega
ekanligini ko‘rsatadi. Yusuf Xos Hojib o‘zining mashhur “Qutadg‘u bilig” asarida insonning
komillikka erishuvi uchun to‘g‘ri tarbiya, adolatli muhit va dono rahbar muhimligini ta’kidlaydi.
Asarda inson xulqining buzilishi — jaholat, nodonlik va yomon mubhit bilan bog‘lanadi. Alisher
Navoiy ham o'z asarlarida — xususan, “Mahbub ul-qulub” va “Nasoyim ul-muhabbat’da —
inson axloqi, tarbiya va muhitning o‘zaro aloqasiga katta e’tibor qaratadi. U yomon mubhit va
nopok do‘stlar insonni buzg‘unchilikka undashi, uning galbini qoraytirishi mumkinligini kop
bor ta’kidlaydi.

J.]J. Russo o‘zining “Ijtimoiy shartnoma” va “Emil yoki tarbiya to‘g'risida” asarlarida
inson tabiatan yaxshi, biroq noto‘g'ri tarbiya va adolatsiz jamiyat sharoiti uni buzadi, degan
g‘oyani ilgari suradi. Uningcha, agar bola tabiat bilan uyg‘un muhitda, erkinlik va mehr asosida
tarbiyalansa, u soglom axloqiy tamoyillarga ega bo‘ladi. Falsafa va psixoanalizda Sigmund
Freydning ishlari alohida o‘rin tutadi. Freyd inson ruhiyatidagi bosimlar, bolalikdagi tajribalar,
repressiyalar va oila muhitidagi tarbiya uslublari qanday qilib destruktiv xatti-harakatlarga
olib kelishini tahlil giladi. Unga ko‘ra, salbiy muhitda ulg‘aygan shaxs ichki agressiyasini

jamiyatga qarshi yo‘naltirishi mumkin. Erix Fromm o‘zining “Erkinlikdan qochish”, “Inson
qalbi” kabi asarlarida salbiy tarbiya va ijtimoiy strukturalarning inson xulqg-atvoriga qanday
salbiy ta’sir ko‘rsatishini chuqur tahlil giladi. Uning fikricha, insonni muhabbat va hurmat emas,
go‘rquv va majburlov orqali tarbiyalash — zo‘ravonlik va buzg‘unchilikni shakllantiradi.
Fromm nazarida salbiy ijtimoiy sharoitlar (masalan, totalitarizm, iqtisodiy zo‘riqish,
begonalashuv) insonda o‘zini jamiyatga qarshi qo‘yish istagini kuchaytiradi. Bu qarashlar
buzg‘unchilikni nafaqat shaxsiy, balki tizimli muammo sifatida ham ko‘rib chigishga imkon
beradi. Zamonaviy falsafiy adabiyotlar, xususan, postmodernistlar (M. Fuko, ]J. Derrida) va
ijtimoiy tanqidchilar (N. Chomskiy, J. Baudrillard) salbiy muhit ta’sirining yanada murakkab
ko‘rinishlariga e’tibor qaratadi. Ular ta’lim tizimidagi ideologik nazorat, OAV orqali ongni
manipulyatsiya qilish, iste’'molchilik madaniyatining odamni obyektga aylantirishi kabi
omillarni buzg‘unchi ong shakllanishining zamonaviy manbalari sifatida ko‘rsatadi. Bu fikrlar
salbiy tarbiya va atrof-mubhit ta’sirini chuqur ijtimoiy-falsafiy kontekstda tushunishga yordam
beradi.

Metodologiya. Ushbu maqolada buzgunchi g‘oya va faoliyatning shakllanishiga salbiy
tarbiya va atrof-muhitning ta’sirini falsafiy nuqtai nazardan o‘rganish uchun interditsipliner
(fanlararo) yondashuv qo‘llanildi. Falsafa, ijtimoiy antropologiya, psixologiya va pedagogika
sohalaridagi nazariy qarashlar o‘zaro tahlil qilindi. Ushbu yondashuv orqali inson xulq-
atvorining shakllanishida ichki va tashqi omillar o‘rtasidagi o‘zaro ta’sir chuqurroq anglanadi
va buzg‘unchilikning ildizlari kengroq kontekstda ko‘rib chiqiladi. Tadqiqotda falsafiy-tahliliy
metod asosiy usul sifatida tanlandi. Bu metod orqali gadimgi Sharq va G‘arb mutafakkirlarining
inson tarbiyasi va axloqi hagidagi g'oyalari o‘rganildi hamda ularning bugungi zamonaviy
buzg‘unchilik holatlari bilan bog'ligligi tahlil gilindi. Jumladan, Al-Farobiy, Imom G‘azzoliy,
Alisher Navoiy, S. Freyd, E. Fromm va M. Fuko kabi mutafakkirlarning asarlaridan foydalanildi.
Ularning qarashlari asosida salbiy tarbiya va atrof-muhitning buzg‘unchi g‘oyalarga qanday
zamin yaratishi tushuntirildi. Bundan tashqgari, komparativ (tagqosloviy) metod yordamida
turli tarixiy-madaniy kontekstlarda tarbiya va muhit omilining inson xatti-harakatiga ta’siri
solishtirildi. Xususan, Sharq va G‘arb falsafiy merosidagi tarbiya modelining farqglari va
o‘xshashliklari aniglanib, ularning buzg‘unchilikka munosabatlari tahlil gilindi. Bu metod
vogelikni biryoglama emas, balki ko‘p qgirrali va tahliliy ko‘z bilan ko‘rib chigish imkonini berdi.
Shuningdek, maqolada kontent-tahlil usuli orqali ijtimoiy va ommaviy madaniyatda (kitoblar,
kino, ijtimoiy tarmogqlar) salbiy tarbiya va buzgunchi g'oyalarning qanday ifodalangani
o‘rganildi. Bu orqali zamonaviy axborot makonining inson ongiga va xulq-atvoriga ta’siri
baholandi. Natijada, faqat an’anaviy tarbiya tizimi emas, balki global axborot muhitining ham
buzg‘unchilik shakllanishida faol rol o‘ynashi aniqglashtirildi.

Tahlil va natijalar. Yoshlarning buzg‘unchi ta’sirlarga tushib qolishining oldini olishda
ta’lim muassasalarining ahamiyati katta hisoblanadi. Aynan bu borada maktab va o‘quv mubhiti
buzg‘unchi ta’sirlar uchun muhim ma’naviy qobiq vazifasini o‘taydi. Maktab shaxsni bilimga
bo‘lgan muhabbatni shakllantirishga, axloqiy qoidalarni o‘rgatishga yordam beradi. Maktab
nafagat insonning hissiy jihatdan boy aloqalari darajasida bolalarni birlashtirish vositasi
sifatida milliy tarbiyadan foydalanish muammosini hal qilibgina qolmay, balki ularning har
biriga ushbu tarbiyani mustahkamlash va boyitishga hissa qo‘shish imkoniyatlarini ochib
berishga qodir[3.63]. O‘qgituvchilar, sinfdoshlar bilan muloqot orqali ijtimoiy munosabatlar
o‘rnatiladi. Ta'lim-tarbiya jarayonida o‘quv dasturlari va kitoblardagi ma’naviy, axloqiy

mazmundagi ma’lumotlar shaxsning dunyoqarashini kengaytirishi bilan birga buzgunchi
g‘oyalarning asl mohiyatini va oqibatlarini anglashga yordam beradi. “Bugungi shiddatli,
murakkab zamon shuni ko‘rsatmoqdaki, bu borada faqat ta’lim-tarbiya tizimining o‘zi mavjud
ma'naviy tahdidlarga qarshi turolmaydi. Bu masalaga butun jamiyatning kuch va
imkoniyatlarini safarbar etmas ekanmiz, kutilgan natijaga erisholmaymiz. Chunki hozirgi
kunda bolalarimizni ota-ona, bog‘cha, maktab yoki institut emas, aksariyat hollarda qo‘lidagi
telefon “tarbiyalamoqda”. Afsuski, ana shu kichkinagina telefon endi oddiy aloqa vositasi emas,
ko‘pincha yot mafkurani targ‘ib etadigan katta qurolga, zo‘ravonlik, yovuzlik “virusi’ni
tarqatadigan manbaga aylanmoqda, desak, ayni haqiqatni aytgan bo‘lamiz”[4.297].

Bundan tashqari atrof-muhitning muhim tarkibiy qismlari bo‘lgan jamoatchilik joylari
va mehnat jamoalari ham buzg‘unchi g‘oyalarning oldini olishda katta imkoniyatlarga ega.
Masalan, ish joyidagi hamkasblar bilan munosabatlar, rahbarlarning qo‘llab-quvvatlovi va
mehnat muhiti shaxsning kasbiy rivojlanishiga hamda ishga bo‘lgan munosabatiga ta’sir etadi.
Jamoat ishlarida ishtirok etish shaxsga ijtimoiy mas’uliyatni his gilishga yordam beradi.

Bugungi globallashuv ta’siridagi shiddat bilan o‘zgarib borayotgan ma’naviy muhit va
unda tarqalayotgan buzg'unchi ta’sirlarning oldini olishda ommaviy axborot vositalari va
internetning roli katta bo‘lmoqda. Aynigsa, televideniye, internet va ijtimoiy tarmogqlardagi har
bir tarqatilayotgan ma’lumotning ijobiy yoki salbiy oqibatlari tezda o‘z ta’sirini namoyon
gilmoqda. A.Erkaevning fikriga ko‘ra: “Ommaviy kommunikatsiya vositalari - radio, kino
(keyinchalik televideniye, internet va hokazolarning) vujudga kelishi, komikslar, ko'ngilochar
asarlar, gramplastinkalar (keyinchalik video va audio-disklar) hamda boshqa madaniy iste’'mol
buyumlarining sanoat usulida “ulgurji” ishlab chiqarilishi sababli moddiy buyumlar gatorida
ma’naviy mahsulotlarning ham standartlashuvi yuz berdi. Ma’naviy-madaniy mahsulotlar
iste'mol tovariga aylandi. Ularning shakli va mazmuni mahalliy, mintaqaviy va milliy
giyofalarini, xususiyatlarini yo‘qota boshladi’[5.13]. Ayni paytda mass-media insonning
dunyogqarashini shakllantirishda kuchli ta’sirga ega omilga aylanib bo‘ldi va bu kabi axborot
manbalaridan olinadigan ma’lumotlar shaxsning qadriyatlari va qarashlariga ta’sir ko‘rsatishi
mumkin. Shuning uchun soglom ma’naviy muhitni shakllantirishda. Avvalambor, soglom
axborot muhitini shakllantirish asosiy vazifaga aylanishi lozim. “Dunyoqarashni boyitishda,
ommaviy axborot vositalarining “ijtimoiy taklifni shakllantirish”dagi rolini tiklash, aholi bilan
bevosita muloqotni takomillashtirish jarayoni davom etayotgan islohotlar davrining muhim
vazifasi bo‘lib qolmoqda[6.20]”. Bunday vaziyatda ommaviy axborot vositalaridagi ijobiy
mazmundagi ma’lumotlar insonning to‘g‘ri qadriyatlarni shakllantirishida yordam beradi.

Buzg‘unchi g'oya va buzg‘unchi ta’sirlarning keng tarqalishida madaniy va diniy
muhitdagi kamchiliklar va buzilishlar katta rol o‘ynamoqgda. Chunki inson ma’naviy olamidagi
o‘zgarishlar, u xoh ijobiy yoki salbiy bo‘lsin diniy muassasalar va ma'naviy rahnamolarning
mas’uliyatiga ham bog‘liq bo‘lib golmogda. Chunonchi diniy markazlar, masjidlar va ma’naviy
rahnamolar insonni ma'naviy jihatdan rivojlantirishda va axloqiy qadriyatlarni o‘rgatishda
muhim rol o‘ynaydi. Shu bilan birga bu borada madaniyat va san’atning alohida roli borligini
unutmaslik kerak. Teatrlar, muzeylar, ko‘rgazmalar insonni madaniy jihatdan boyitishda katta
ahamiyatga ega bo‘lib, ular orqgali insonning hissiy dunyosi boyib, estetik qarashlari
shakllanadi.

Ma’'naviy muhitni soglomlashtirish, buzgunchi ta’sirlarning oldini olishda milliy
qadriyatlarning roli juda katta va asosiy ahamiyatga ega. Milliy qadriyatlar insonlarning oz

milliy merosi, tarixiy an’analar va madaniy boyliklari bilan bog‘ligligini ta’'minlaydi. Ular
shaxsning ma’'naviy va axloqiy dunyoqarashini shakllantirib, jamiyatda mustahkam ma’naviy
muhit yaratishga yordam beradi[7.708]. Oz funksiyalariga ko‘ra milliy qadriyatlarning
ma’'naviy muhitni sog‘lomlashtirishda bir qator ahamiyatli rollarni amalga oshiradi.

Buzg‘unchi g‘oyalarga qarshi kurashda ham milliy mental xususiyatlarni saqlash talab
gilinadi va bu borada atrof-mubhitning roli juda katta ahamiyatga ega, chunki inson 0‘zining
qadriyatlari, mentaliteti va dunyoqarashini shakllantirishda atrofdagi ijtimoiy, madaniy va
tabiiy muhitdan ta’sir oladi. Milliy mental xususiyatlarning saglanishi jamiyatning barqarorligi
va madaniy merosini uzluksizlik bilan kelajak avlodlarga yetkazishga yordam beradi. Bu esa
jamiyatda bargaror ma’naviy muhit va sog‘lom ijtimoiy munosabatlarning shakllanishiga asos
bo‘ladi.

Yoshlarda sog‘lom dunyogarashni shakllantirish, buzg‘unchi ta’sirlardan himoyalashda
ma’'naviy muhitning rolini falsafiy tahlil qilish muhim ahamiyatga ega. Aynan falsafiy tushuncha
bo‘lgan dunyoqarash - insonning hayotga, jamiyatga va 0‘z-o‘ziga munosabatini belgilaydigan
va uning ongini yo‘naltiradigan tizimdir[8.125]. Insonning hayotdagi mavqgeyi, ma’naviy
ideallari va axloqiy mezonlari ko‘p jihatdan uni o‘rab turgan ma’naviy muhit orqali shakllanadi.
Bu muhit inson ongini, uning fikrlash tarzini, his-tuyg‘ulari va intilishlarini rivojlantirishga
yordam beradi. Falsafiy jihatdan bu jarayon bir nechta muhim tamoyillarga asoslanadi:

Shaxs va jamiyat munosabatlari: Shaxs o0‘z-o‘zidan ijtimoiy mavjudot bo‘lib, uning
dunyoqarashi jamiyatning ma'naviy qoidalari, an’anaviy gadriyatlari va madaniy boyliklari
bilan uzviy bog‘langan. Falsafiy qarashlarga ko‘ra, insonning “Men” tushunchasi uning atrof-
muhitdagi munosabatlariga bog‘liq holda shakllanadi. Ma’'naviy muhit bu o‘rinda inson ongini
boyitib, uning dunyoqarashini hayotdagi asosiy ma'naviy tamoyillar va gadriyatlar bilan
uyg‘unlashtirishga xizmat qiladi.

Inson faoliyati va ma’naviy maqsadlar: Soglom dunyoqarash, falsafiy nuqtai nazardan,
inson faoliyati va uning ma’naviy maqsadlari orasidagi uzviy bog‘lanishni anglatadi. Ma’'naviy
muhit insonda yuksak magqgsadlarga intilish, ma’naviy rivojlanishga intiluvchanlikni
shakllantirish orqali yoshlarning dunyoqarashida soglom g‘oyalarni qo‘llab-quvvatlaydi.

Axloqiy ideallar va o'zini namoyon qilish: Ma’naviy muhit yoshlarga axloqiy ideallar va
o‘zini to‘g'ri namoyon qilish yo‘llarini ko‘rsatadi. Falsafiy jihatdan olib qaralganda, bu jarayon
yoshlarning ma’naviy o‘zligini anglash va shaxsiylikni shakllantirishda muhim ahamiyatga ega.

Hurmat, bag'rikenglik va yuksak insonparvarlik: Sog‘lom ma’naviy muhit yoshlarga
bagrikenglik va insonparvarlik kabi qadriyatlarni singdirib, ularning turli garashlarga nisbatan
hurmat bilan munosabatda bo‘lishini ta’minlaydi. Bu falsafiy jihatdan juda muhimdir, chunki
inson yolg‘iz oz shaxsiy manfaatlaridan emas, balki kengroq jamoat manfaatlaridan kelib
chigib harakat qiladi. Bunda yoshlar dunyoqarashida ijtimoiy mas’uliyat, birdamlik va
bagrikenglik hissi mustahkamlanadi[9.186].

Sog‘lom tangqidiy fikrlash va mustaqillik: Ma’'naviy muhit soglom tanqidiy fikrlashni
shakllantirishda muhim rol o‘ynaydi, chunki yoshlar murakkab axborotni tahlil qilib, unga
mustaqil baho berishni o‘rganishlari kerak. Bu falsafiy jihatdan shaxsning erkinligi va oz fikrini
mustaqil shakllantirishga intilishini rivojlantiradi. Bunday muhitda o‘sgan yoshlar o‘z
dunyoqarashida ma’naviy prinsiplarga suyanadi va tanqidiy yondashuvni rivojlantiradi.

Tashqi ta’sirlardan himoya qilish: Falsafiy nuqtai nazardan yoshlarning ma’naviy
muhitda tarbiyalanishi ularni tashqi buzg'unchi ta’sirlardan himoya qiladi. Soglom

dunyoqarashga ega insonlar tashqi salbiy ta’sirlarga qarshi immunitetni shakllantiradi.
“Jamiyat ma’naviy hayotidagi o‘zgarishlar dinamikasida tashqi ta’sirlarni hisobga olishda
bugungi kunga xos bo‘lgan ta’sir va tahdidlar masalasida muhim xulosalarga kelgan
mutaxassislarning fikrlarini o‘rganish ham foydadan xoli emas, albatta”[10.17]. Ko‘plab
mutaxassislar bu jarayonda milliy qadriyatlar, milliy va diniy an’analar yoshlarning to‘g'ri
yo‘ldan ozmasligiga yordam berishini ta’kidlaydilar.

Inson kamolotga intiluvchi mavjudot ekani: Falsafa insonni kamolotga intiluvchi
mavjudot sifatida tasvirlaydi. Ma’naviy muhit yoshlarni rivojlantirib, ulardagi potensial
imkoniyatlarni ochib beradi, bu esa ularning shaxsiy va ma’naviy kamolotga erishish yo‘lidagi
harakatlarini shakllantiradi.

[jtimoiy-falsafiy tahlil nuqtai nazardan ijtimoiy institutlar axloqiy va ma’naviy
gadriyatlarni saqglovchi asosiy omillardan biridir. Ular insonlarga to‘g'ri va adolatli
dunyoqarashni shakllantirishda yordam beradi[11.186]. Buzgunchi g‘oyalar haqiqatga zid
g'‘oyalarni ilgari suradi, ijtimoiy institutlar esa bu yo‘nalishdagi ta’'lim va tarbiya orqali
odamlarni bu turdagi zararli g'oyalardan himoya qiladi. Ijtimoiy institutlar insonning
yoshligidanoq uni to‘g‘ri dunyoqarashga yo‘naltiradi. Masalan, oila va maktab yoshlar ma’naviy
qadriyatlarni o‘rganadigan va to‘g'ri tafakkurni rivojlantiradigan asosiy joylardir. Falsafiy
jihatdan, bu institutlar insonni yaxshi va yomon, to‘g'ri va nohaq tushunchalarini ajrata
oladigan darajada tarbiyalaydi. Bu ularni buzg‘unchi g‘oyalar ta’siridan muhofaza qiladi.

Bizning fikrimizcha, har bir inson buzg‘unchi g‘oyalarga garshi ma’naviy immunitetga
ega bo‘lishi lozim. Bunda ijtimoiy institutlar shaxslarda o‘z-o‘zini himoya qilish qobiliyatini
rivojlantirishga yordam beradi. Masalan, diniy tashkilotlar insonning ma’naviy barqarorligini
ta’'minlash uchun ma’naviy qoidalarni o‘rgatadi va unga yordam beradi, bu esa uni buzgunchi
g'‘oyalar ta’siridan saqlaydi. Maktab va oila kabi institutlar shaxsning axloqiy yondashuvini
shakllantirishda markaziy o‘rin tutadi[12.63]. Axloqiy me’yorlarni tushuntirib, ijtimoiy
institutlar insonni to‘g‘ri va insoniy munosabatlar yo‘liga yo‘naltiradi, buzgunchi ta’sirlarga
nisbatan himoya qiladi. Bu falsafiy jihatdan juda muhimdir, chunki axloqiy asoslar bargaror
bo‘lmagan jamiyatda buzg‘unchi g‘oyalar oson yoyiladi.

[jtimoiy institutlar madaniy va milliy gadriyatlarni asrab-avaylashda muhim rol
o‘ynaydi. Milliy an’analar, madaniyat va ma’naviy gadriyatlar buzg‘unchi g‘oyalarga qarshi
immunitet sifatida xizmat qgiladi. Bu qadriyatlar insonlarni oz milliy o‘zligini anglashga va uni
himoya qilishga rag‘batlantiradi. Ijtimoiy institutlar bu jarayonni qo‘llab-quvvatlab, ularni yosh
avlodga yetkazadi. Ijtimoiy institutlar insonda tanqidiy fikrlash qobiliyatini rivojlantirishga
yordam beradi, bu esa buzg‘unchi g‘oyalarga qarshi qo‘shimcha himoya hisoblanadi. Falsafiy
nuqtai nazardan tanqidiy fikrlash insonning har qanday g‘oyani ongli ravishda qabul qilishini
ta'minlaydi va bu uning ma’naviy mustagqilligiga yordam beradi.

[jtimoiy institutlar yoshlarni jamoat manfaatlari uchun fidokorlikka o‘rgatadi, ularning
shaxs sifatida jamiyat oldidagi mas’uliyatini anglashlariga yordam beradi. Bu falsafiy jihatdan
jamiyatning birdamligini saqlab qolishga xizmat qiladi, chunki buzg‘unchi g‘oyalar ko‘pincha
shaxsiy manfaatlarni ilgari surib, jamoat manfaatlariga zid ish olib boradi. Falsafiy tahlil nuqtai
nazardan ijtimoiy institutlar yosh avlodni tarbiyalashda markaziy o‘rin tutadi. Ular yoshlarga
sog'lom qadriyatlarni o‘rgatadi, bu esa ularning kelajakdagi ma’naviy qarorlariga ta’sir qiladi.
Yoshlar ma’naviy va madaniy asoslarni bilish orqali buzg‘unchi g‘oyalarning ta’siridan
saglanadi.

Xulosa qilib aytganda, birinchidan, ma’'naviy muhit yoshlarda sog‘lom dunyoqgarashni
shakllantirishda chuqur falsafiy ahamiyatga ega. Bu muhit inson ongini boyitib, uni ma’naviy
kamolotga yo‘naltiradi, shaxsni o‘ziga, jamiyatga va butun insoniyatga bo‘lgan munosabatini
belgilab beradi. [jtimoiy institutlar falsafiy jihatdan buzgunchi g‘oyalarning oldini olishda
mustahkam asosdir. Ular jamiyatda ma’naviy barqarorlikni rivojlantirib, ularning buzg‘unchi
g‘oyalarga garshi mustahkam ma’naviy qalqonga aylanishiga yordam beradi.

Ikkinchidan, inson yashaydigan mahalla, oila, ish joyi va jamoatchilik ham uning qonun
va qoidalarga bo‘lgan munosabatida muhim rol o‘ynaydi. Agar kishi atrofida salbiy ta’sirga
uchraydigan, qonunbuzarlik yoki noqonuniy faoliyatlar, axlogsizlik odatiy ko‘rinish olgan
joylarda hayot kechirsa, u vaqt o‘tishi bilan bunday faoliyatlarga intilish va ularni gabul qilishni
normal holat deb bila boshlashi mumkin. Bunday hollarda jamiyatda muvozanatni saqlash
uchun ijobiy tarbiya va ma’naviy qadriyatlarni mustahkamlash dolzarb muammoga aylanadi.
Bu esa jamiyatda ijtimoiy barqarorlikni ta’'minlash, insonlarning buzg‘unchi g‘oyalar ta’siriga
tushmasligi va o‘zaro tinch-totuvlik, birdamlikning ta’'minlanishiga yordam beradi.

Uchinchidan, ijtimoiy institutlar buzg‘unchi g‘oyalarning oldini olishda muhim o‘rin
tutib, ular jamiyatda tartib, axlogiy va ma’naviy muvozanatni saglashga yordam beradi. [jtimoiy
institutlar shaxslarda tanqidiy fikrlash, jamoat mas’uliyati, milliy gadriyatlarni hurmat qilish va
ma'naviy barqarorlikni rivojlantirib, ularning buzg‘unchi g'oyalarga qarshi mustahkam
ma’naviy qalgonga aylanadi.

